ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

451. fundur byggðarráðs Húnaþings vestra  haldinn mánudaginn 21. ágúst 2006 kl. 10:00 á skrifstofu sveitarstjóra.

Dagskrá:
1. Drög að tillögu um breytingu á gjaldskrá leikskólans Ásgarðs.

2. Bréf Hólmfríðar Bjarnadóttur um “Næturgaman á Norðurlandi”.

3. Bréf Hólmfríðar Bjarnadóttur um sjóstangveiði á Vestfjörðum.

4. Bréf Guðna Þórs Ólafssonar.

5. Bréf Félagsmálaráðuneytisins.

6. Fundargerð 110. fundar Skipulags- og umhverfisráðs.

7. Rekstrarreikningur 30. júní 2006.

Afgreiðslur:
1.
Tillaga að breytingu á gjaldskrá  leikskóla í Húnaþingi vestra.

Byggðarráð samþykkir eftirfarandi tilhögun að því að gera leikskóla í Húnaþingi vestra gjaldfrjálsa fyrir fimm ára börn:

F.o.m. 1. september 2006 verður veittur 20% afsláttur af kennslugjaldi  5 ára barna (börn fædd árið 2001)  á leikskóla.  

F.o.m. 1. september 2007 verður veittur 40% afsláttur af kennslugjaldi  5 ára barna (börn fædd árið 2002)  á leikskóla.  

F.o.m. 1. september 2008 verður veittur 60% afsláttur af kennslugjaldi  5 ára barna (börn fædd árið 2003)  á leikskóla.  

F.o.m. 1. september 2009 verður veittur 80% afsláttur af kennslugjaldi  5 ára barna (börn fædd árið 2004)  á leikskóla.  

F.o.m. 1. september 2010 verður leikskólinn gjaldfrjáls fyrir 5 ára börn (börn fædd árið 2005).  5 ára börn munu upp frá því ekki greiða kennslugjald frá 1. september árið sem þau verða fimm ára og þar til þau útskrifast úr leikskólanum.

Þó verður áfram greitt fyrir fæði.

Sömu reglur gilda hvort sem systkini séu í daggæslu í heimahúsi eða á leikskóla.

Verklagsreglur:

Á árunum 2006-2010, eða á meðan skrefin eru tekin í átt að gjaldfrjálsum leikskóla fyrir 5 ára börn, hefur kennslugjaldsafslátturinn ekki áhrif á systkinaafslátt, þ.e. hann kemur til viðbótar við systkinaafsláttinn.  

Systkinaafsláttur reiknast af elsta eða eldra barni.  Systkinaafsláttur er 30% af öðru barni og 60% af því þriðja.  Eftir 2010 er 5 ára barn óháð systkinaafslætti  þ. a.  ef  5 ára barn á eitt yngra systkini á leikskólanum er borgað fullt gjald fyrir það.  Ef 5 ára barn á leikskóla á tvö yngri systkini á leikskólanum borgar það yngsta fullt gjald og það næst yngsta fær 30% afslátt af kennslugjaldi.

 Samþykkt með tveimur atkvæðum. Stefán situr hjá við afgreiðsluna og lætur bóka að hann telji að frekar ætti nota sambærilega upphæð til lækkunar á gjaldskránni í heild.  Ágúst lýsir sig samþykkan tillögunni.  Samþykkt að vísa kostnaði til endurskoðunar fjárhagsáætlunar.
2. Lagt fram bréf Hólmfríðar Bjarnadóttur um “Næturgaman á Norðurlandi”. Erindið sent til umsagnar Menningar-og tómstundaráðs.

3. Lagt fram bréf Hólmfríðar Bjarnadóttur um sjóstangaveiði á Vestfjörðum, og möguleika á svipuðu ferðaþjónustuverkefni við Húnaflóa. Samþykkt að óska eftir fundi með Hólmfríði  um erindið. 
4. Lagt fram bréf frá Guðna Þór Ólafssyni um umhverfi ruslagáms við Melstað.  Samþykkt að vísa málinu til tæknideildar.
5. Lagt fram til kynningar bréf Félagsmálaráðuneytisins um  sameiningar og nöfn sveitarfélaga.
6. Lögð fram fundargerð 110. fundar Skipulags-og umhverfisráðs. Fundargerðin samþykkt.
7. Lögð fram til kynningar rekstrarniðurstaða miðað við fjárhagsáætlun 30.06.2006.
Samþykkt að taka á dagskrá:

8. Leikskólastjóri Guðrún Lára mætir á fundinn til viðræðna um vistun barna í Víðidal. Ákveðið að auglýsa aftur eftir starfsmönnum.
9. Lagt fram bréf frá Halldóri Pálssyni, þar sem fram kemur að Fjallskilastjórn Vatnsness og Vesturhóps hefur ákveðið að fresta göngum til laugardagsins 16. september n.k.  Byggðarráð gerir ekki athugasemdir við frestunina.
Fundargerð upplesin og fundi slitið kl: 11:40.
Guðný Helga Björnsdóttir(sign.),

Ágúst Jakobsson(sign.),

Guðrún Ragnarsdóttir(sign.).

